
Fyrr í vikuni 
undirskrivaðu Faroe 
Pelagic og KÍF eina 2 ára 
stuðulsavtalu galdandi 
fyri kappingarárini 
2011-2013. Avtalan ber 
í sær, at Faroe Pelagic 
verður høvðusstuðul 
hjá KÍF næstu 2 árini.

- Vit í Faroe Pelagic 
eru sera fegin um 
avtaluna við KÍF, 
sum vit meta sum 
eitt rótfest og seriøst 
Ítróttarfelag við 
góðum úrslitum tað 
seinasta ári, og sum 
eggjar øllum íðkandi 
at seta sær mál. 

- Eg havi lagt merkið 
til teir “reyðu” úr KÍF í 
miðlunum,  tá dystir 
eru og hava verið, og 
tí síggja vit tað, sum 
eitt gott høvið at varpa 
ljós á okkum við hesi 
avtaluni. Tað at felagið 
eisini hevur staðið seg 
so væl seinasta árið, 
sigur ikki so lítið um 
stríðsviljan hjá hesum 
felagnum.  Slíkan 
vinnarahugburð vilja 
vit fegin stuðla, sigur 
Ton Frissen hjá Faroe 
Pelagic í Kollafirði. 
- Vit síggja tað 
eisini sum okkara 
uppgávu at vera við 
til at stuðla trivnaðin í 
nærumhvørvinum, og 
har meta vit, at KÍF er 
rætta felagið at stuðla. 

- Vit í KÍF eru sera 
fegin um avtaluna. Við 
hesari avtaluni verður 
tað lættari at reka 
felagið, og vit kunnu 
seta meira fokus á tað 
ítróttarliga, ístaðin 
fyri at skula nýta so 
nógvar kreftir til tann 
fíggjarliga partin, sum 
sjálvandi skal verða 
í lagi, sigur Robert 
Poulsen, formaður í 
KÍF. Við avtaluni við 
Faroe Pelagic hava 
vit fingið møguleikar, 
sum vit ikki hava havt 
áður, og fer hetta helst 
at síggjast aftur.

Eirikur Lindenskov

Á sama hotteli, sum hevur 
hýst fólkunum, sum 
samráðast um nýggja stjórn 
í Danmark, var eisini árliga 
ráðstevnan »Radio Days«, 
har umboð fyri Rás2 eisini 
vóru við. 

Birgir Waag Høgnesen, 

markanaðarleiðari á Rás2 
sum var á hotellinum leyga
rdagin sigur, at eingin dram
atikkur var. 

– Tey boðaðu í hátalaru
num frá, at øll skuldu fara út. 
Tað vísti seg kortini at vera 
ein roykmaskina, sum skuldi 
brúkast til veitsluna hjá lut
takarunum á »Radio Days«, 

sum varð royndarkoyrd áðr
enn veitsluna, og onkur helt 
talan vera um eld, sigur Birgir 
Waag Høgnesen.

Sløkkiliðið kom á stað
ið bert fimm minuttir eftir 
fráboðanina, men talan var 

tíbetur um tað, sum tey kalla 
ein »blindan alarm«.

Kortini hevði hendan 
evakueringin eina avdúk
ing við sær. Meðan Javn
aðarflokkurin, SF og tey 
Radikalu hava samráðst, so 

hevur tað ljóðað sum um, at 
Eindarlistin als ikki er við. 
Men fólk frá Eindarlistanum 
komu so í øllum førum út, 
tá hotellið varð evakuerað, 
so onkran leiklut hava tey í 
samráðingunum.

Alarmur rak nýggju 
stjórnina út í tún

Faroe 
Pelagic og 
KÍF gjørt 
stuðuls­
avtalu

Minkurin er skotin

alarmur Tíbetur var talan um 
falskan alarm, men Helle Thorn­
ing-Schimdt, Villy Søvndal og øll 
hini vórðu leygardagin evakuer­
að av Crowne Hotel Plaza á Am­
ager í Keypmannahavn, har tey 
samráðast um nýggja stjórn

Eirikur Lindenskov

Endamálið er at kvalifisera 
kjakið um nakrar grund
leggjandi stríðsspurningar 
í føroyskum politikki, sigur 
Heini í Skorini, sum skipar 
fyri ráðstevnuni »Hvønn 
veg skulu vit fara?« í Norð
urlandahúsinum týskvøldið 
11. oktober.

Heini í Skorini sigur, 
at politikkur hevur alt ov 
stóran týdning til, at poli
tikararnir einsamallir skulu 
umsita hann. Tað merkir, at 
aftur at valevnunum mugu 
nógv fleiri røddir luttaka. 
Serfrøðingar, miðlar, við
merkjarar o.s.fr. 

– Ráðstevnan er ein 

roynd at fáa fleiri fólk at 
luttaka í valstríðnum. Kom
petent fólk, sum hava sjón
armið og meiningar um 
politikk, men sum ikki eru 
tengd at partapolitiskum 
bindingum. Sum ikki dyst
ast um hasar 33 sessirnar í 
tinginum, og sum ikki hava 
fyri neyðini at hugsa um 
atkvøður, veljarasegment, 
popularitet o.s.fr. Luttak
ararnir eru í stóran mun 
serfrøðingar, og tað er við 
til at kvalifisera kjakið um, 
hvønn veg vit skulu fara. 
Evnini viðgera eisini nakr
ar høvuðskonfliktir í før
oyskum politikki: loysing 
vs. samband, miðstaðarøki 
vs. útjaðarin, búskaparpol

itikkur og vinnupolitikk
ur, sigur Heini í Skorini. 
Hann vísir á , at komandi 
vikurnar verður føroyski 
veljarin bombarderaður 
við vallyftum til høgru og 
vinstru, sum eru gratis og 
óforpliktandi, tí valevn
ini hava sjáldan svar uppá, 
hvaðani pengarnir skulu 
koma, og hvar vit heilt 
ítøkiliga skulu spara fyri 
hvørja nýggju íløgu, sum 
verður lovað. Flokkarnir 
gera ongar fíggjarætlanir 
og útrokningar, sum átti at 
verið grundarlagið undir 
eini og hvørjari valkamp
anju. Tí verður eitt valstríð 
stundum forútsigiligt. Høv
uðspersónarnir ganga aftur, 
og retorikkurin er hin sami. 
– Men sjálvur havi eg tað 
soleiðis, at tá serfrøðingar, 
viðmerkjarar og eygleiðar
ar trína fram, verður tað 
brádliga meiri forvitnisligt. 
Hvørjar vinnupolitiskar 

reformar eftirlýsir Marita 
Rasmussen? Hvat held
ur Johnny í Grótinum um 
búskaparstýringina? Hví 
heldur Jóannes Jacobsen, 
at sentralisering er neyðug? 
Hvat er mótargumentið hjá 
Sámali Matras Kristiansen? 
Heri á Rógvi hevur kannað 
og staðfest, at kostnaðar
støðið er svimlandi høgt, 
men kann man gera nakað 
politiskt við hetta, sum fær 
nógv fólk at velja Føroyar 

frá? Og í staðin fyri at ringja 
eftir Kaj Leo og Høgna Hoy
dal, tá vit skulu kjakast um 
ríkisfelagsskapin, hví so 
ikki ringja til Rolf Guttesen 
og Ronnie Thomassen, sum 
hava nøkur greið sjónarmið, 
men sum vit ikki hava hoyrt 
túsund ferðir fyrr? Hetta er 
ikki ein eintáttaður kritikk
ur mótvegis valevnunum. 
Vit skulu bara hava eitt fjøl
broyttari kjak við fleiri rødd
um, sigur Heini í Skorini. 
Sambært fyrireikaranum, 
so er motivatiónin at fáa 
fleiri kompetent fólk at lut
taka. At geva fólki høvið til 
at hoyra onnur enn bara 
politikarar. Og at kvalifise
ra kjakið um nakrar grund
leggjandi stríðsspurningar 
í føroyskum politikki. Vón
andi fáa politikararnir okk
urt at hugsa um. Og vón
andi verður hetta ikki tað 
seinasta tiltakið av sínum 
slagi.

Minkurin, sum varð hildin 
at koma við Norrønu fyri 
sløkum tveimum vikum síð
ani, varð skotin á molanum 
í Havn leygardagin. Tað var 
manningin á Smyril, sum sá 
minkin við kaikantin, tá lagt 
varð at. Teir fylgdu honum, 
meðan aktingarmaðurin 
var á veg oman. Tá minkur
in vísti seg aftur, skeyt Sig

urð Hansen, aktingarmaður 
hjá Tórshavnar kommunu, 
minkin.

Fólk hava verið bangin 
fyri, at minkurin kundi gera 
stóran skaða, tí minkur er 
skaðadjór.

Birna Mørkøre segði 
við Portalin herfyri, at tey 
ræddust mest fyri, at mink
urin fór í fuglabjørgini.

Minkur er annars 
illsintur og kann bíta. Hann 
er á stødd við kettu, men 
longri og lægri. Ein annar 
minkur varð eisini sæddur 
umborð á Norrønu viku
na fyri, at hesin minkurin 
helst kom við Norrønu til 
Føroya. 

Tað ljóðar, at minkar 
ganga leysir í Hirtshals, 

men teir eru óynsktir í Før
oyum.

Men nú er vandin vænt

andi av hesaferð, tí hesin 
minkurin fekk bara 13 dagar 
í Føroyum.

POLITIKKUR – Fleiri kompetent 
fólk skulu taka lut í kjakinum, 
og vit skulu hoyra onnur 
enn bara politikarar

Valstríðið er ikki bara fyri politikarar


